«Шаңырақ» конкурсы

Қазақстан халқы Ассамблеясының «Шаңырақ» конкурсы – бұқаралық ақпарат құралдары саласындағы дәстүрлі конкурс. 

Елбасының 2014 жылғы  17 маусымдағы №837 жарлығымен  Қазақстан Республикасы Президентінің жанындағы «Қоғамдық келісім» республикалық мемлекеттік мекемесі құрылғанға дейін оны Мәдениет және ақпарат министрлігі өткізіп келді. Одан бергі уақытта  «Шаңырақ» Қазақстан халқы Ассамблеясы мен «Қоғамдық келісім» РММ тікелей өзі ұйымдастырып, ҚХА Төрағасы – ҚР Президенті Н.Ә.Назарбаевтың жүргізіп отырған этносаяси бағытының сақталуына жұртшылықтың мүдделілігін паш ететін конкурсқа айналды.  

Бұл конкурс – елдегі татулық пен бірліктің іргесін бекітіп, қоғамдық келісімді нығайта түсуге орасан зор үлес қосып отырған үлкен іс-шара.  

Тағы бір жетістігіміз – «Шаңырақ» конкурсы этносаясат: қоғамдық келісім, татулық пен бірлік тақырыбына тұрақты түрде жазатын журналистер қауымын қалыптастырды. 
2014 жылғы конкурс тұңғыш рет онлайн-режимде өткізілді. Дауыс бергісі келген әр адамның Мәдениет және ақпарат министрлігінің сайтында тіркелу мүмкіндігі болды. Жеңімпаздар әр номинация бойынша онлайн-дауыс беру және  конкурстық комиссияның шешімі бойынша анықталды.  Конкурсқа келіптүскен материалдар саны  209 жарияланым, 56 телехабар және  8 радиобағдарлама.

«Қазақстан қоғамында этносаралық келісімді нығайтуға бағытталған үздік теле-, радиобағдарламалар» номинациясында   онлайн-дауыс беру нәтижесі бойынша «Қазақстан-Қарағанды» телеарнасының редакторы Әшімхан Жампейісов, ал  конкурстық комиссияның шешімі бойынша «Акмолинская правда» газетінің тілшісі Нина Митчинова жеңімпаз деп танылды. 
«Қазақстандық патриотизмді нығайтудағы мемлекеттік рәміздердің рөлі» номинациясында номинациясында   онлайн-дауыс беру нәтижесі бойынша «Астана» радиостанциясының жүргізушісі Шәкім Жанболат ал  конкурстық комиссияның шешімі бойынша Президент ТРК бас директоры Ерлан Бекхожин жеңімпаз атанды.

Қырғыз этномәдени бірлестігінің төрағасы  Шавкат Исмаилов пен Гулжамал Аметбакиева Қазақстан халқы Ассамблеясы қызметін ең үздік түсіндірген хабарлардың авторы деген құрметті атақты жеңіп алды. Ал қазақстандық этностардың мәдениеті мен дәстүрлерін дамыту туралы ең үздік материалдарды Оңтүстік Қазақстан облысы Арыс қаласынан темірхан Әбдіков және 7-арнаның Солтүстік Қазақстан облысындағы тілшісі  Ольга Витукевич ұсынған болып шықты.
Мемлекеттік тілдің рөлін арттыруға Шымкент қаласы «Ернұр» корпорациясының журналисі Нүркен Тоқаев пен «Новости Приишимья» газеті директорының орынбасары Марина Петрованың  материалдары ықпал еткен деп бағаланды. 
Этносаралық қатынастар және мәдениаралық диалог саласындағы жетістіктерді, сондай-ақ, қазақ халқы мен Қазақстанда тұратын этностардың мәдениеті мен дәстүрлерін  насихаттағаны үшін конкурстық комиссия  «Жанаозен» газетінің тілшісі Мұратбай Ұлықпан мен   «Астана» радиосының тілшісі Ольга Асхожинаны арнайы грамотамен марапаттады. 
Республикалық БАҚ журналистері Татьяна Жангелдина, Ернұр Нұрғалиев, Гүлмира Жандыбаева, Малика Ғалиева мен Нұрбек Әміштің жұмыстары үздік деп танылды.

2015 жылғы «Шаңырақ» конкурсы 12 қараша күні, Қазақстан халқы Ассамблеясының «Бейбітшілік және келісім мәдеиеті» ІІ медиафорумының шеңберінде  «Казмедиа орталығының» киноконцерт залында  өткізілді. 

Конкурсқа газет-журналдардан 326 материал және 48 теле-радио хабарлар келіп түсті.  
Алматы облыстық «Огни Алатау» газетінің бас редакторы Идигов Атсалим Саламович пен Оңтүстік Қазақстан облысы  «Арыс толқындары» телеарнасыың журналисі Өтегенова Жұлдыз Төлебекқызы қазақстандық отансүйгіштікті нығайтудағы мемлекеттік рәміздердің мәні туралы үздік мақала  мен теле- радиобағдарламалар номинациясында жеңімпаз атады.
Шығыс Қазақстан облыстық «Рудный Алтай» газетінің тілшісі Оркушпаева Насихат Михайловна мен «Қазақ радиосы» «Тіл мәдениеті» және «Біз қалай сөйлейміз?» радиобағдарламаларының авторы Құралов Оңғарбек Тәжіқұлұлы мемлекеттік тілдің рөлін арттыруға бағытталған үздік мақалалар  мен үздік теле-радиобағдарламалар бойынша озып шықты.
Қазақстан қоғамында этносаралық татулықты нығайтуға бағытталған үздік мақалалар авторы деп «Акмолинская правда» облыстық газетінің бөлім меңгерушісі  Мякота Александра Владимировна, ал үздік теле- радиобағдарламалар авторы деп  Галиева Малика Заратовна («Қазақстан» РТРК АҚ Шығыс Қазақстан облыстық филиалы) танылды.
Қазақстандық этностардың мәдениеті мен салт-дәстүрлерін дамытуға бағытталған үздік мақалалар  аталымыда  Құрманова Данара Бауыржанқызы (Батыс Қазақстан облысы «Надежда» қоғамдық-саяси газетінің тілшісі) және үздік теле-, радиобағдарламалар авторы ретінде Елімсарина Альмира Тілеуханқызы  (Қазақ радиосы, «Тағдыр сыйы») жеңіске жетті.   
Этномәдени бірлестіктердің қызметтерін насихаттайтын үздік мақалалар  ретінде ардагер журналист Бунин Михаил Вениаминовичтің (Жамбыл облыстық  «Магнолия» апталық газеті) еңбектері лайық деп табылды, ал үздік   теле-, радиобағдарламалар ретіде Есмұратова Елнұр Нұрғалиқызының жұмыстары таңдалды (Атырау қаласы,  «Қазақстан»  РТРК   облыстық филиалы).
Қазақ географиялық қоғамының арнайы жүлдесі «Ұлы дала елі» экспедициясынан жасаған репортаждары үшін «Қазақ радиосынан» Рүстем Жүнісовке табыс етілді.
2016 жылғы Қазақстан халқы Ассамблеясының журналистика саласындағы «Шаңырақ» шығармашылық байқауының жеңімпаздарын марапаттау салтанаты 21 қазанда Қазақ ұлттық өнер университетінде өтті. Ол Қазақстан Республикасының  25 жылдығына арналды.  

Іс-шараға ҚХА Төрағасының орынбасары – Хатшылық меңгерушісі Ералы Тоғжанов, ҚР Парламенті Мәжілісінің депутаттары, мемлекеттік органдардың өкілдері,  медиа-құрылымдардың басшылары, сондай-ақ, республикалық, өңірлік және этностық БАҚ, этномәдени бірлестіктердің жетекшілері мен жастар қауымы қатысты.

Ел  Тәуелсіздігінің 25 жылдығы, Қазақстанның Тұңғыш  Президенті – Елбасы Нұрсұлтан Әбішұлы Назарбаевтың қоғамдық келісім мен жалпыұлттық бірліктің қазақстандық моделін, бейбітшілік пен келісім саясатын нығайтудағы рөлі 2016 жылғы «Шаңырақ» байқауының басты тақырыбы болды.       

Байқау ҚХА-ның «Үлкен ел – Үлкен отбасы» жалпыұлттық жобасын іске асыру шеңберінде өткізілуді.  

Биылғы жылы байқау шеңберінде 3 аталым бойынша және мемлекеттік тілді насихаттау мен дәріптеу, Ассамблеяның Қазақстан Республикасының 25 жылдығына арналған іс-шараларын өткізуге бұқаралық ақпарат құралдары өкілдерінің қосқан үлестерін бағалау үшін ҚХА Хатшылығының арнайы жүлделері түрінде ең үздік 25 журналиске сыйлықтар табыс етілді.

Сонымен қатар іс-шара барысында «Қазақстан» РТРК «Шын жүректен» қайырымдылық телемарафонын ынтымақтастықпен өткізгені үшін Қазақстан халқы Ассамблеясының алғыс хатымен марапатталды. 
Байқауға қатысу үшін 200-ден астам өтінім келіп түскен, оның ішінен республикалық кезеңге  75 өтінім іріктеліп алынды, соның ішінде 19 өтінімде телематериалдар, 10 өтінімде радиоматериалдар, 36 өтінімде басылымдық материалдар қамтылған. 

Байқауға түскен жұмыстарды құрамында Қазақстан Республикасы Парламенті Мәжілісінің депутаты С.Абдрахманов (төраға), «Казахстанская правда» республикалық газетінің бас редакторы Т.Н.Костина, «Қазақстан» РТРК басқарма төрағасының орынбасары Қ.Олжай, «Хабар» агенттігі» АҚ басқарма төрағасының орынбасары Р.Д.Кертаев, «Егемен Қазақстан» республикалық газетінің журналисі А.Төлеуханқызы, ҚХА Журналистер клубының құрметті төрағасы, Л.Н.Гумилев атындағы ЕҰУ этностық және діни толеранттылық кафедрасының меңгерушісі Ғ.М.Шалахметов, «Астана» радиосының директоры, ҚХА Журналистер клубының төрағасы Г.Ә.Қаракөзова, «Достық-Дружба» республикалық журналының бас редакторы  З.Сейсенова және ҚХА хатшылығының сарапшысы А.Могунов бар қазылар алқасы қарап, бағалады.  

Байқауға қатысушылар мен қонақтарға арналып, университет холлында «Тәуелсіздіктің 25 сәті» фото көрмесі ұйымдастырылды. 
2017 жылғы «Шаңырақ» конкурсының қорытындысын шығару салтанаты 17 қараша күні, Алматы қаласында әл-Фараби атындағы Қазақ ұлттық университетімен бірлесіп өткізілген Қазақстан халқы Ассамблеясының «Сананың ашықтығы» ІІІ медиафорумының шеңберінде  өткізілді. 

Қазақстан халқы Ассамблеясы «Шаңырақ» байқауын бұқаралық ақпарат құралдары арасында дәстүрлі түрде өткізіп отырады. Оның негізгі мақсаты – елдегі татулық пен бірлік, қоғамдық келісімді нығайту тақырыбында қалам тербеп жүрген журналистер қауымының үздік жарияланымдарын марапаттау. 2017  жылы да дәстүр жалғасын тауып, «Сананың ашықтығы» Қазақстан халқы Ассамблеясының ІІІ Халықаралық медиа форумы  шеңберінде жаңа жеңімпаздардың есімдері анықталып, төрт номинация бойынша марапатталды.
«Шаңырақ» конкурсы 2 кезеңмен өткізілді: өңірлік кезең және республикалық кезең. Республикалық кезеңге келіп түсетін материалдардың қаншалықты сапалы болатыны өңірлік «Қоғамдық келісім» баспасөз хатшыларының  облыста   конкурсты қалай ұйымдастырғанына байланысты. Республикалық кезеңге 172 жұмыс келіп түсті. Олардың ішінде ең көп жұмысты (152) басылымдарда жұмыс істейтін журналистер ұсынған. 

Бұл жұмыстарды саралау үшін конкурстық комиссия құрылып, оның құрамына  ҚХА Журналистер клубының төрағасы Кенжеболат Жолдыбай, «Қазақ радиолары» ЖШС бас директоры Мәди Манатбек, 2014 жылғы «Шаңырақ» конкурсының жүлдегері Жанболат Шәкім, «Егемен Қазақстан» газетінің тілшісі Анар Төлеухан, «Коре-Ильбо» республикалық газетінің тілшісі Владимир Сон, «Хабар» телеарнасы директорының орынбасары Ерлан Игісінов кірді.

Конкурс материалдарын саралау кезінде олардың ішінде бұқаралық ақпарат құралдарында қоғамдық келісім мен жалпыұлттық бірлікті нығайтуға бағытталған  мақалалар, радиохабарлар,  бейне сюжеттер көп екеніне көз жеткізілді. 

Конкурс халыққа мемлекеттік этностық саясаттың мәні мен мазмұнын ашатын, мәдениаралық диалогты дамытуға жәрдемдесетін бағдарламаларды дайындап, мақалаларды жазуда журналистердің кәсіптік шеберліктері шыңдалып келе жатқанын көрсетті.   

Сондай-ақ ақпараттық кеңістікте көп этносты Қазақстан халқының мәдениеті мен дәстүрлерінің озық  үлгілерін дәріптеуге,  мемлекеттік тілдің қолданылу аясын кеңейтуге, қоғамдық келісім мен жалпыұлттық бірлік моделін насихаттауға бағытталған  материалдар жылдан-жылға көбейіп келе жатыр.

Тұтастай алған Қазақстан халқы Ассамблеясының «Шаңырақ» конкурсы қоғамдық келісім мен жалпыұлттық бірлік мәселелеріне арналған публицистикалық материалдардың сапасын арттыру, отандық журналистиканың дамуына үлес қосу сияқты өзінің алдына қойған мақсат-міндетіне жетті деуге болады. 

«Қоғамдық келісім мен жалпыұлттық бірлікті нығайтуда елеулі үлес қосқан тұлғаларға арналған ақпараттық материалдар»  номинациясы бойынша бірінші орынды «Индустриальная Караганда» газетінің тілшісі Светлана Свич алса, екінші орын «Жетісу» облыстық телеарнасының редакторы Гүлнәз Мұстафаға, ал үшінші орын поляк мәдени орталығының журналисі Валентина Корневаға бұйырды. 
«Ассамблеяның, соның ішінде өңірлердегі қызметтің жаңа бағыттарын ашатын ұздік ақпараттық материалдар» аталымы бойынша бірінші орынды Қазақ радиосының жүргізушісі Жазира Амантайқызы, екінші орынды «Би-ньюс» ақпарат агенттігінің қызметкері  Самал Көшербекқызы, үшінші орынды Ақтөбе облыстық  «Эврика»  газетінің тілшісі Владислав Кожухарь еншіледі. 
«Қоғамдық келісім мен жалпыұлттық бірлікті нығайтуға еңбек ұжымдарының қосқан үлесіне арналған ақпараттық материалдар» аталымы бойынша бірінші, екінші, үшінші орындарды «Литер» қоғамдық-саяси газетінің корреспонденті Татьяна Казанцева, Атырау облыстық  «Прикаспийская коммуна» қоғамдық-саяси газетінің тілшісі Ли Анжелика және Шығыс-Қазақстан облыстық «Алтай» телеарнасының редакторы Меруерт Әскербекқызы бөлісті. 
Ал, «Мемлекет басшысының «Болашаққа бағдар: рухани жаңғыру» атты бағдарламалық мақаласына арналған ұздік ақпараттық материал» үшін арнайы жүлдені «SUN ALI» продакшн-студиясының шығармашылық тобы және материалдар авторы Маржан Кәрменова иеленді.

